      
ԱՄՓՈՓԱԹԵՐԹ
«Երևանի քաղաքապետին լիազորություն վերապահելու մասին» Կառավարության որոշման  նախագծի վերաբերյալ ստացված դիտողությունների և առաջարկությունների

	1.  ՀՀ ֆինանսների նախարարություն
	21.10.2024թ․ 

	
	№01/11-1/22272-2024

	ՀՀ ֆինանսների նախարարությունն ուսումնասիրել է «Երևանի քաղաքապետին լիազորություն վերապահելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	  
	 

	2.  Քաղաքաշինության կոմիտե

	10.10.2024թ.

	
	№01/18.1/15638-2024

	«Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	  Ընդունվել է ի գիտություն:
	 

	3. Կադաստրի կոմիտե
	08.10.2024թ.

	
	№ՍԹ/17017-2024

	«Երևանի քաղաքապետին լիազորություն վերապահելու մասին» ՀՀ կառավարության որոշման նախագծի փաթեթի վերաբերյալ առաջարկություններ չունենք:
	  Ընդունվել է ի գիտություն:
	

	4.  ՀՀ շրջակա միջավայրի  նախարարություն
	21.10.2024թ.

	
	№1/04.8/11541-2024

	«Երևանի քաղաքապետին լիազորություն վերապահելու մասին» Կառավարության որոշման նախագծի վերաբերյալ շրջակա միջավայրի նախարարությունն առաջարկություններ և առարկություններ չունի։

	    Ընդունվել է ի գիտություն:
	 

	5. Կրթության, գիտության, մշակույթի և սպորտի նախարարություն
	15.10.2024թ.

	
	№ 01/20.1/31798-2024

	«Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը առաջարկություններ և դիտողություններ չունի:
	  Ընդունվել է ի գիտություն:

	7  ՀՀ էկոնոմիկայի նախարարությունն
	17.10.2024թ.

	
	№ 01/21076-2024

	«Երևանի քաղաքապետին լիազորություն վերապահելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունն իր լիազորությունների շրջանակում առաջարկություններ և դիտողություններ չունի:
	  Ընդունվել է ի գիտություն:
	 

	8.  ՀՀ արդարադատության նախարարություն
	07.10.2024թ.

	
	№01/163068-24

	«Երևանի քաղաքապետին լիազորություն վերապահելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.
1. Անդրադառնալով Նախագծին կից ներկայացված հիմնավորմանը՝ հարկ է նշել, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Նախագծին կից ներկայացված հիմնավորման մեջ սահմանվում է, որ հանրության  գերակա շահ ճանաչված տարածքի սխեմայում ընդգրկված է նաև Արամի 27/1 հասցեով 01-006-0529-0125 հողի ծածկագրով 2014թ.-ից գրանցված առանձին գույքային միավոր, որը ներառված չի եղել  Հայաստանի Հանրապետության կառավարության 2018 թվականի դեկտեմբերի 27-ի թիվ 1528-Ն որոշման (այսուհետ՝ Որոշում) հավելված 1-ով նշված հասցեների ցանկում և այդ պատճառով օտարման գործընթաց չի իրականացվել: Բացի այդ՝ որոշման ընդունումից հետո ինքնակամի օրինականացման գործընթացի արդյունքում առաջին կադաստրային գրանցում է ստացել Արամի 29/4 հասցեով գույքը 2023 թ., որի գծով ևս օտարման գործընթաց չի իրականացվել: Հաշվի առնելով, որ Որոշման ընդունման պահին Արամի 27/1 հասցեով գույքի մասով տեղեկատվություն առկա չի եղել, իսկ Արամի 29/4 հասցեի մասով գույքի գրանցում կատարվել է 2023 թվականին՝ որոշումն ընդունելուց հետո, նշված հասցեներում գտնվող գույքերը օտարելու համար անհրաժեշտ է նոր հանրային գերակա շահ ճանաչել՝ Արամի 27/1 և Արամի 29/4 հասցեների նկատմամբ և իրականացնել օտարման գործընթաց:
Նախագծին կից ներկայացված հիմնավորման մեջ սահմանվում է, որ անհրաժեշտ է հանրային գերակա շահ ճանաչելու որոշման մեջ ամրագրել կետ, որով նաև հանրային գերակայի ռեժիմը կտարածվի նշված դեպքերի նկատմամբ և «Հանրության գերակա շահերի ապահովման նպատակով սեփականության օտարման մասին» օրենքով (այսուհետ՝ Օրենք) սահմանված գործառույթներին կիրականացվեն գույքի նկատմամբ իրավունքների գրանցման պահից, կամ իրավիճակի ծագման պահից և որպես Նախագծի կարգավորման նպատակ սահմանվում է, որ անհրաժեշտ է օտարել տարածքում առկա դեռևս չօտարված գույքերը, այդ թվում նաև վերը նշված 2 միավոր գույքերը, որի համար  առաջարկվում է լիազորել Երևանի քաղաքապետին նշված ընկերության հետ կնքել Օրենքի 7-րդ հոդվածի 3-րդ մասով սահմանված պայմանագիրը, իսկ որպես Նախագծով ակնկալվող արդյունք սահմանվում, որ պայմանագրի կնքումից հետո հնարավոր կլինի նշված 2 միավոր գույքերի նկատմամբ ճանաչել հանրային գերակա շահ՝ միաժամանակ տալ իրավական ռեժիմ վերը նշված դեպքերով առաջացողղ հանգամանքներին՝ ձեռքբերող ճանաչելով «Ի ԷՄ ՍԻ» ՓԲ ընկերությանը և ավարտին հասցնել քաղաքաշինական ծրագրի իրականացումը:
Այս առումով, հարկ է նկատի ունենալ, որ Օրենքի 7-րդ հոդվածի 3-րդ մասը, որի  համաձայն.
«Եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: Եթե ձեռք բերողը Երևանի համայնքը չէ, և եթե օտարվող գույքը գտնվում է Երևան քաղաքի վարչական տարածքում, ապա Հայաստանի Հանրապետության կառավարությունն իրավունք ունի սույն մասով նախատեսված պետության անունից պայմանագիրը կնքելու լիազորությունը` որպես պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում հանրության գերակա շահ ճանաչելու մասին կառավարության որոշումն ուժի մեջ մտնելու պահից:…»:
Նախագիծը վերաբերում է Երևանի քաղաքապետին լիազորություն վերապահելուն, որով վերջինս լիազորվում է Հայաստանի Հանրապետության անունից «Ի ԷՄ ՍԻ» փակ բաժնետիրական ընկերության հետ կնքել Երևան քաղաքի Գլխավոր պողոտայի՝ Աբովյան, Փավստոս Բուզանդի, Եզնիկ Կողբացու և Արամի փողոցներով պարփակված տարածքներում սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր:
Վերոշարադրյալից բխում է, որ Նախագծին կից ներկայացված հիմնավորման մեջ նշված հասցեների վերաբերյալ Երևանի քաղաքապետը Հայաստանի Հանրապետության անունից «Ի ԷՄ ՍԻ» փակ բաժնետիրական ընկերության հետ չի կարող կնքել վերոնշյալ պայմանագիրը, քանի որ Նախագծին կից ներկայացված հասցեները, այն է՝ Արամի 27/1 և Արամի 29/4, ներառված չեն Որոշման մեջ և նշված պայմանագիրը Օրենքի 7-րդ հոդվածի 3-րդ մասի համաձայն՝ ուժի մեջ է մտնում հանրության գերակա շահ ճանաչելու մասին կառավարության որոշումն ուժի մեջ մտնելու պահից:
Հիմք ընդունելով վերոգրյալը՝ գտնում ենք, որ Նախագծին կից ներկայացված հիմնավորման մեջ նշված Արամի 27/1 և Արամի 29/4 հասցեների վերաբերյալ կարող է կնքվել Երևան քաղաքի Գլխավոր պողոտայի՝ Աբովյան, Փավստոս Բուզանդի, Եզնիկ Կողբացու և Արամի փողոցներով պարփակված տարածքներում սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր նշված հասցեների վերաբերյալ հանրության գերակա շահ ճանաչելու մասին կառավարության որոշման առկայության դեպքում:
Վերոշարադրյալի հաշվառմամբ, քանի որ Նախագծին կից ներկայացված հիմնավորման մեջ որպես ակնկալվող արդյունք սահմանվում է, որ պայմանագրի կնքումից հետո հնարավոր կլինի նշված 2 միավոր գույքերի նկատմամբ ճանաչել հանրային գերակա շահ՝ միաժամանակ տալ իրավական ռեժիմ վերը նշված դեպքերով առաջացող հանգամանքներին, հարկ է նկատի ունենալ, որ Նախագծով նշված 2 միավոր գույքերի նկատմամբ հանրային գերակա շահ չի ճանաչվելու, հետևաբար Նախագծին կից ներկայացված հիմնավորմամբ նախատեսվող կարգավորման նպատակներն ու ակնկալվող արդյունքը ևս անհրաժեշտ է խմբագրել:
	  Ընդունելի չէ:
«Հանրության գերակա շահերի ապահովման նպատակով սեփականության օտարման մասին» օրենքի /այսուհետ` Օրենք/ 7-րդ հոդվածի 3-րդ մասի՝ եթե օտարվող սեփականության ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: Եթե ձեռք բերողը Երևանի համայնքը չէ, և եթե օտարվող գույքը գտնվում է Երևան քաղաքի վարչական տարածքում, ապա ՀՀ կառավարությունն իրավունք ունի սույն մասով նախատեսված պետության անունից պայմանագիրը կնքելու լիազորությունը` որպես պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում հանրության գերակա շահ ճանաչելու մասին կառավարության որոշումն ուժի մեջ մտնելու պահից:
Նշված նախագծով առաջարկվում է լիազորել քաղաքապետին կնքելու վերը նշված նախագիծը:
Հետևաբար՝ նախ կնքվում է Օրենքի 7-րդ հոդվածի 3-րդ մասով սահմանված պայմանագիրը, ապա ճանաչվում է հանրային գերակա շահ, որի ուժի մեջ մտնելուց հետո կնքված պայմանագիրը մտնում է ուժի մեջ:
Հիմնավորման «Կարգավորման նպատակը և բնույթը» բաժնում նշված է, որ քննարկվող գույքերի նկատմամբ գերակա շահ ճանաչելու նպատակով առաջարկվում է լիազորել Երևանի քաղաքապետին նշված ընկերության հետ կնքել Օրենքի 7-րդ հոդվածի 3-րդ մասով սահմանված պայմանագիրը, իսկ «Ակնկալվող արդյունք» բաժնում նշվում է, որ պայմանագրի կնքումից հետո հնարավոր կլինի նշված 2 միավոր գույքերի նկատմամբ ճանաչել հանրային գերակա շահ՝ միաժամանակ տալ իրավական ռեժիմ հիմնավորման մեջ նշված դեպքերով առաջացող հանգամանքներին:
Հետևաբար՝ գտնում ենք, որ հիմնավորման վերաբերելի դրույթները փոփոխելու անհրաժեշտություն առկա չէ:
	 

	2. Նախագծի նախաբանում անհրաժեշտ է հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն.
«Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:»:
	  Ընդունվել է:
  Նախագիծը լրամշակվել է:
	

	 9. ՀՀ վարչապետի աշխատակազմի իրավաբանական վարչություն
	

	
	

	Նախագծի 1-ին կետի համաձայն՝ Երևանի քաղաքապետը լիազորվում է ձեռքբերող ընկերության հետ կնքել Երևան քաղաքի Գլխավոր պողոտայի՝ Աբովյան, Փավստոս Բուզանդի, Եզնիկ Կողբացու և Արամի փողոցներով պարփակված տարածքներում սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր, մինչդեռ վերոնշյալ ձևակերպմամբ չի նույնականացվում, թե կոնկրետ որ հասցեի տարածքների սեփականության օտարման գործընթացի համար է Կառավարությունը Երևանի քաղաքապետին լիազորում կնքել պայմանագիր:

	Չի ընդունվել:
[bookmark: _Hlk160113588]Հայտնում եմ, որ հստակ հասցեների ցանկը «Հանրության գերակա շահերի ապահովման նպատակով սեփականության օտարման մաuին» ՀՀ օրենքի 7-րդ հոդվածի 2-րդ մասի գ) ենթակետի համաձայն կնշվի հանրության գերակա շահ ճանաչելու մասին ՀՀ կառավարության որոշման նախագծում:
 Սույն նախագծով որպես տեղեկատվություն տեղեկանք-հիմնավորման մեջ նշված է  Արամի 27/1 և Արամի 29/4 հասցեների նկատմամբ գերակա հանրային շահ ճանաչելու համար անհրաժեշտ է հայցվող լիազորությունը, միաժամանակ նշվել է, որ օտարման գործընթացի իրականացման ընթացքում նաև առաջանում են իրավիճակներ, որի պարագայում ծագում են նոր գույքային միավորներ, կամ հնարավոր է ընթացող դատական գործերով ընթացակարգային թերությունեի հիմքով դատարանի վճիռներով անվավեր ճանաչվեն  գերակա շահ ճանաչելու մասին իրավական փաստաթղթերը, ուստի նոր գերակայի որոշմամբ անհրաժեշտություն է առաջանում տալ նման դեպքերի պարագայում կարգավորումներ, հետևաբար լիազորություն է տրվում Երևան քաղաքի Գլխավոր պողոտայի՝ Աբովյան, Փավստոս Բուզանդի, Եզնիկ Կողբացու և Արամի փողոցներով պարփակված տարածքներում վերը նշված 2 գույքային միավորի նկատմամբ գերակա հանրային շահ ճանաչելու համար պայմանագիր կնքելու նպատակով, միաժամանակ կարգավորելոով նշված նոր առաջացող հանգամանքներիով պայմանավորված դեպքերը: 
 Որպես տեղեկատվություն քննարկվող տարածքի սխեմաները ներկայացվել են որոշման նախագծի փաթեթի հետ:

